Mediat shumëgjihësore- tri vite pas privatizimit 

Gjetjet kryesore të hulumtimit  
Deri në vitin 2016, në procesin e privatizimit, nga 43 media që kishin programe në gjuhët e minoriteteve, e themeluesit e të cilëve ishin vetëqeverisjet lokale, pothuajse një e treta (14 media) është shuar. 29 media të mbetura kanë mbijetuar pas privatizimit dhe ekzistojnë edhe sot. Ueb faqja “Komšijske novosti“ (Lajmet e fqinjëve) (www.komsijskenovosti.rs) i ka hulumtuar ndryshimet në këto media që kanë ndodhur pas privatizimit. Lënda e hulumtimit ishin gjashtë radio stacione – Novi Radio Petrovec (Radio i ri i Petrovecit) nga Baçki Petrovac, Radio Regije (Radio i Rajonit) nga Baçka Topolla, Radio Bela Crkva (Radio Bella Crkva), Radio Bačka (Radio Baçka) nga Baçi, Radio Medveđa (Radio Medvegja) dhe Radio Subotica, tri qendra informative – Q media nga Kulla, IC nga Oxhakët dhe Sandžačka TV mreža (TV rrjeti i Sanxhakut) nga Tutini dhe pesë televizione – TV Pirot, KCN TV Jagodina, TV Vranje, Novosadska TV (TV e Novi Sadit),  Niška televizivja (Televizioni i Nishit), dy javore – Nedeljne novine (Gazeta javore) nga Baçka Pallanka dhe Reč naroda (Fjala e popullit) në Pozharec dhe 13 shtëpi mediale – RTV OK Kovaçica, RTV Stara Pazova (RTV Pazova e Vjetër), RTV Novi Pazar (RTV Pazari i Ri), RTV Bujanovac (RTV Bujanoci) Radio-televizioni Presheva, RTV Trsteniku, Kopernikus RTV Rashka, Kopernikust RTV Shid, RTV Caribrod, Radio-televizioni Krushec, RTV Pançevë, RTV Ingjija dhe RTV Bor. 
Pothuajse në gjysmën e mediave të hulumtuara (15), programet në gjuhët e minoriteteve ekzistojnë në vëllimin e njëjtë edhe pas privatizimit. Pesë prej tyre (Radio Baçka, RTV Trstenik, RTV Presheva, Kopernikus TV Shid dhe TV Pirot) kanë pësuar uljen e vëllimit të programeve. Përkundër tyre, në javoren Fjala e popullit, në Televizionin e Novi Sadit dhe në KCN Rashka, u shtua vëllimi i programeve në gjuhët e minoriteteve. Në tri media programet në gjuhet e minoriteteve janë shuar. RTV Bor dhe Qendra informative Oxhakët janë privatizuar përmes bartjes së aksioneve falas në të punësuarit, andaj nuk kanë qene të obliguar t’i mbajnë programet në gjuhët e minoriteteve, kurse në Televizionin e Nishit ky lloj i programit ishte i mbështetur me projekte të cilët i kishte bashkëfinansuar Ministria e Kulturës, dhe kur janë përfunduar projektet edhe këto programe janë shuar. 
Në radio Suboticë tërësisht është ndryshuar skema e programit dhe lajmet në gjuhë te ndryshme ndryshohen. 
Në mediat e vëzhguara, programi transmetohet në 12 gjuhë. Pak më shumë se gjysma, 15 media, kanë program në njërën nga gjuhët e minoriteteve, tri media e transmetojnë përmbajtjen e tyre ne dy gjuhë, nga tri media i kanë programet në tri dhe në katër gjuhë. Vëllimi i programit i cili transmetohet është mjaft i pabarabartë – nga ato që i kanë programet njëorëshe gjatë muajit, deri te mediat që kanë programe gjatë gjithë ditës në gjuhët e minoriteteve. 

Nga 29 media të vëzhguara, 20 media janë në pronësi private, e në gjashtë prej tyre pronarët janë të punësuarit, të cilëve u janë ndarë aksionet falas. Hulumtimi tregoi se, pavarësisht asaj se privatizimi duhej të jetë i përfunduar në vitin 2015, në Radio Preshevë dhe në RTV OK nga Kovaçica, aksionet ende nuk u janë bartur të punësuarve. Gjithashtu, në Gazetën javore nga Baçka Pallanka, privatizimi u shkëput dhe pasi askush nga të punësuarit nuk e kishte të drejtën e aksioneve falas, kjo media është nën ombrellën e Ministrisë së Bujqësisë me përfaqësuesin shtetëror të kapitalit. 
Gjatë privatizimit ka ndodhur edhe koncentrimi i kapitalit. Tre pronarë i posedojnë nëntë media të vëzhguara – Radoica Milosavljević (Radoica Millosavleviq) katër prej tyre (RTV Caribrod, RTV Krushec, TV Pirot dhe RTV Pançevë), Kopernikus Cable Network tri media (TV Jagodina, TV Rashka dhe RTV Shid), kurse Zoran Veličković (Zoran Velliçkoviq) është pronari i shumicës së dy mediave (RTV Vranje dhe RTV Bujanoc). 
Në një situatë të rëndë materiale në të cilën gjenden mediat lokale, bashkëfinansimi programor i përmbajtës mediale për shumicën e mediave është burim i rëndësishëm i të ardhurave. Të gjitha mediat e vëzhguara kanë marrë  mjete për projekte, si në konkurset e Sekretariatit Krahinor për kulturë, informim publik dhe marrëdhënie me komunitete fetare dhe të Ministrisë së Kulturës dhe të Informimit, për përmbajtjet mediale, në gjuhët e minoriteteve, ashtu edhe në konkurset komunale për bashkëfinansim të përmbajtës mediale. Shuma e atyre mjeteve, ishte mjaft e ndryshme. Disa media në njërin prej viteve të vëzhguara nuk kanë pranuar mjete për bashkëfinansim të projekteve (TV rrjeti i Sanxhakut në vitin 2017, RTV Presheva në vitin 2016 dhe 2018, Radio Subotica në vitin 2016), kurse për shembull RTV Pançeva në vitin 2016 ka pranuar 27.925.000 dinarë për projekte mediale. Të dhënat të cilat i kemi gjetur tregojnë se numri i të punësuarve në mediat e vëzhguara kryesisht është i njëjtë edhe pas privatizimit. Ikja e madhe e të punësuarve ka ndodhur para privatizimit, kur një numër i madh i punonjësve mediatikë ka marrë pagesën për ndërprerjen e marrëdhënies së punës. 
Situata e tërësishme e vëzhguar mund të vlerësohet si ngecje – edhe vëllimi i programit edhe numri i të punësuarve janë të ngjashëm edhe pas privatizimit. Mediat që kanë ueb faqe, rrallë i publikojnë në të përmbajtjet në gjuhët e minoriteteve. Diku mund të gjeten emisionet në kanalet Youtube (Jutjub), kurse rrjetet sociale nuk përdoren mjaftueshëm për promovimin e përmbajtjes në gjuhët e minoriteteve. Duke pasur parasysh që kryesisht bëhet fjalë për mediat në zonat kufitare, janë shembujt e rrallë të bashkëpunimit me mediat nga shtetet përtej kufijve, gjë që do t’i kontribuonte shumëllojshmërisë së këtyre programeve. Edhe bashkëpunimi me Këshillat Kombëtare për minoritete nacionale dallon nga rasti në rast – nga një bashkëpunim i mirë deri te mosekzistimi i kontakteve. Janë shembujt e rrallë të bashkëpunimit me organizatat joqeveritare që merren me problemet e minoriteteve. 
Megjithatë, problemi themelor i këtyre, si dhe i shumicës së mediave lokale në Serbi, është situata e keqe financiare, që çon deri te ikja e profesionistëve nga mediat, mungesa e punësimit të ri, si dhe jo investimi në pajisje teknike. 

